
ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑭᖑᓂᐊᒍᑦ ᐱᓕᕆᒋᐊᒃᑲᓐᓂᖅᑐᑦ 

ᐊᑦᓱᖏᕆᐊᖅᑕᐅᖁᓪᓗᒋᑦ ᑮᓇᐅᔭᓕᕆᔾᔪᓯᖏᑦ 
 

ᐃᖃᓗᐃᑦ, ᓄᓇᕗᑦ (ᒪᐃ X, 2006)  - ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ (QEC) ᑐᓂᓯᓯᒪᓕᖅᑐᑦ 
ᑐᒃᓯᕋᐅᑎᒥᒃ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓄᑦ ᐄᑐᐊᖅ ᐱᑯᒧᑦ ᐊᑭᖏᓐᓂᒃ ᐋᖅᑭᒋᐊᖅᑕᐅᖁᔨᓪᓗᑎᒃ 6.1 
ᐳᓴᓐᑎᒥᒃ ᓴᙱᓕᖅᐹᓪᓕᕈᑕᐅᓂᐊᖅᑐᒥᒃ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᖏᓐᓄᑦ. 
 
ᑐᒃᓯᕋᐅᑦ ᑐᓂᔭᐅᓯᒪᔪᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ (URRC) ᕿᒥᕐᕈᔭᐅᖁᓪᓗᒍ. 
URRC-ᑯᑦ ᒐᕙᒪᒃᑯᓐᓄᑦ ᑐᕌᖓᒐᑎᒃ ᑲᑎᒪᔨᐅᔪᑦ ᐅᖃᐅᔾᔨᒋᐊᖅᑎᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ 
ᐆᒻᒪᖅᑯᑏᑦ ᐊᑭᖏᑦ ᖃᓄᐃᑕᐅᒋᐊᖃᕐᓂᖏᓐᓄᑦ. 
 
ᕕᕝᕗᐊᓕ 2005-ᒥ, URRC-ᑯᑦ ᐊᑐᓕᖁᔨᓚᐅᖅᓯᒪᔪᑦ 15 ᐳᓴᓐᑎᒥᒃ ᓄᓇᕗᓕᒫᒥ ᐊᑭᑦᑐᕆᐊᖁᔨᓪᓗᑎᒃ 
ᐆᒻᒪᖅᑯᑏᑦ ᐊᑭᖏᓐᓂᒃ. ᑕᐃᑦᓱᒪᓂ URRC-ᑯᑦ ᐊᒥᓱᓂᒃ ᐊᑐᓕᖁᔨᔾᔪᑎᓕᐅᓚᐅᖅᓯᒪᔪᑦ ᑲᒪᒋᐊᖁᔭᐅᓪᓗᑎᒃ 
ᑮᓇᐅᔭᓕᕆᓂᕐᒧᑦ ᐃᓱᒫᓘᑎᐅᔪᓂᒃ QEC-ᑯᓐᓂ. ᐃᓚᖓᑦ ᐊᑐᓕᖁᔨᔾᔪᑎᐅᓚᐅᖅᑐᖅ ᓯᓚᑖᓃᖔᖅᑐᒧᑦ 
ᕿᒥᕐᕈᔭᐅᖁᓪᓗᒋᑦ ᑎᒥᖁᑎᖏᑦ ᖃᐅᔨᓴᖅᑕᐅᓯᓐᓈᕐᓗᓂ ᑎᒥᐅᔪᑦ ᐋᖅᑭᐅᒪᓂᖓ ᐊᒻᒪᓗ 
ᑮᓇᐅᔭᓕᕆᔾᔪᓯᖏᑦ. 
 
ᐊᑐᓕᖁᔨᔾᔪᑎᓕᐅᖅᑐᑎᒃ ᐊᑕᖏᖅᑐᓄᑦ ᐊᑭᑦᑐᕆᐊᖁᔨᓪᓗᑎᒃ URRC-ᑯᑦ ᐅᖃᓚᐅᖅᓯᒪᔪᑦ 
ᖃᐅᔨᒪᒐᓗᐊᖅᑐᑎᒃ 15 ᐳᓴᓐᑎᒥᒃ ᐊᑭᑦᑐᕆᐊᕐᓂᖓ ᐊᒥᒐᕐᓂᐊᕐᓂᖏᓐᓂᒃ QEC-ᑯᑦ ᐃᒻᒥᒃᑰᕈᓐᓇᖅᓯᓗᑎᒃ 
ᑮᓇᐅᔭᖅᑎᒍᑦ. URRC-ᑯᑦ ᓇᓗᓇᐃᖅᓯᓚᐅᖅᓯᒪᔪᑦ ᐃᓱᒪᑦᓴᖅᓯᐅᕈᑎᖃᕐᓂᐊᕐᓂᕐᒥᓂᒃ ᖄᒃᑲᓐᓂᖓᒍᑦ 
ᐊᑭᑦᑐᕆᐊᕈᑎᑦᓴᓂᒃ 18 ᑕᖅᑮᑦ ᓈᓯᒪᓕᖅᑎᓪᓗᒋᑦ ᐃᐳᕈ 1, 2005 ᑭᖑᓂᐊᒍᑦ. 
 
URRC-ᑯᑦ ᓲᕐᓘᕈᑎᖃᓚᐅᖅᓯᒪᔪᑦ ᑮᓇᐅᔭᐃᑦ ᐃᓯᖅᐸᓪᓕᐊᕙᑦᑐᑦ ᐊᒥᒐᖃᑦᑕᕐᓂᖏᓐᓄᑦ ᑕᖅᑭᑕᒫᑦ ᐃᐳᕈ 1, 
2005 ᑭᖑᓂᐊᒍᑦ 6.3 ᐳᓴᓐᑎᕈᔫᒐᔭᕐᓂᖏᓐᓂᒃ. 
 
“6.3 ᐳᓴᓐᑎᒥᒃ ᐋᖅᑭᒋᐊᖅᑕᐅᙱᖔᕐᓗᑎᒃ, ᓄᑖᖅ ᑐᒃᓯᕋᐅᑕᐅᔪᖅ ᐊᑭᖏᓐᓂᒃ ᐋᖅᑭᒋᐊᖁᔨᓪᓗᑎᒃ 6.1 
ᐳᓴᓐᑎᒥᒃ, ᖁᔭᓇᖅᑐᖅ ᑮᓇᐅᔭᖅᑐᖏᓂᖅᓴᐅᓯᒪᓂᑦᑎᓐᓄᑦ ᐅᓪᓗᒥᒧᑦ ᐊᒻᒪᓗ ᐋᖅᑭᒋᐊᖅᑕᐅᓯᒪᓂᖏᓐᓄᑦ 
ᓇᓴᐃᔾᔪᓯᐅᕙᓚᐅᖅᑐᑦ” ᐅᖃᖅᓯᒪᔪᖅ ᓴᐃᒪᓐ ᒥᖅᑯᓵᖅ, ᐃᒃᓯᕙᐅᑕᖅ, ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ. “ᖄᒃᑲᓐᓂᖓᒍᑦ, ᐊᖑᒻᒪᑎᒋᐊᖃᕋᑦᑎᒍ ᐊᒥᒐᖅᓯᓂᐅᕙᑦᑐᑦ ᐃᐳᕈ 1, 2005-ᒥᓂᑦ, 
ᑕᐃᒫᑦᓴᐃᓐᓇᖅ ᓇᓚᐅᑦᓵᖅᑕᐅᓚᐅᖅᓯᒪᔪᑦ URRC-ᑯᓐᓄᑦ. ᑖᓐᓇ ᐊᑕᐃᓐᓇᔾᔮᖏᓪᓗᓂ ᖄᒃᑲᓐᓂᖓᒍᑦ 
ᐊᑭᓕᕆᐊᓕᐅᒐᔭᖅᑐᖅ, ᑭᓯᐊᓂ ᖃᐅᔨᒪᑦᓯᐊᕐᒥᔪᒍᑦ ᓄᓇᕗᒻᒥᐅᑦ ᐃᓱᒫᓘᑎᖃᕐᓂᖏᓐᓂᒃ 
ᐊᑦᑐᐃᓂᖃᕐᓂᐊᕐᓂᖓᓄᑦ ᑮᓇᐅᔭᖃᐅᑎᖏᓐᓄᑦ.” 
 
“ᒥᑭᔪᒥᒃ ᓇᒻᒥᓂᖃᖅᑎᐅᓪᓗᖓ ᐊᒻᒪᓗ ᓇᒻᒥᓂᖅ ᐃᓪᓗᖃᖅᑎᐅᓪᓗᖓ ᐃᓱᒫᓘᑎᖃᐃᓐᓇᐸᒃᑲᒪ ᐆᒻᒪᖅᑯᑏᑦ 
ᐊᑭᖏᓐᓂᒃ, ᑭᓯᐊᓂᑦᑕᐅᖅ ᖃᐅᔨᒪᒻᒥᒐᒃᑭᑦ ᖃᓄᐃᓕᐅᕐᓂᐅᔪᑦ ᓄᓇᕐᔪᐊᓕᒫᒥ, ᐊᒻᒪᓗ ᓄᑖᑦ 

ᐱᓕᕆᐊᕆᕙᓪᓕᐊᔭᖏᑦ ᖁᓪᓕᒃᑯᑦ ᑰᖕᓂᒃ ᓯᒥᑦᑐᐃᖃᑦᑕᕈᒪᓂᕐᒧᑦ ᖃᐅᔨᓴᕈᑎᖏᑦ ᐊᒻᒪᓗ 
ᐆᒻᒪᖅᑯᑎᑐᓗᐊᑦᑕᐃᓕᒪᓂᕐᒧᑦ.” ᐅᖃᖅᓯᒪᔪᖅ ᒥᖅᑯᓵᖅ “ᑮᓇᐅᔭᖃᖅᑎᑦᓯᒋᐊᖃᕋᑦᑕ ᖃᐅᔨᓴᕈᑎᐅᔪᓂᒃ 
ᐊᓯᖏᑎᒍᑦ ᐆᒻᒪᖅᑯᑎᓕᐅᖃᑦᑕᓂᕐᒧᑦ ᐅᕝᕙᓗ ᓄᓇᕗᒻᒥᐅᑦ ᐊᑦᓱᖏᖅᑕᐅᓯᒪᐃᓐᓇᓂᐊᖅᑐᑦ 
ᐊᑭᑦᑐᐸᓪᓕᐊᖏᓐᓇᖅᑐᓄᑦ ᓄᓇᕐᔪᐊᓕᒫᒥ ᐅᖅᓱᐊᓗᐃᑦ ᐊᑭᖏᓐᓄᑦ. ᐊᕐᕌᒎᓂᐊᖅᑐᓂ ᓯᕗᓂᑦᑎᓐᓂ 
ᖃᐅᔨᓴᕈᑎᐅᓪᓚᕆᓐᓂᐊᖅᑐᑦ ᐅᕙᑦᑎᓐᓄᓕᒫᖅ.” 
 
ᐊᑭᖏᓐᓂᒃ ᐊᓯᔾᔨᖅᑕᐅᖁᔨᓂᕐᒧᑦ ᑐᒃᓯᕋᐅᑎᐅᓚᐅᖅᑐᖅ ᑕᕝᕙᓂ ᐱᓇᓱᐊᕈᓯᕐᒥ ᐃᓚᒋᓕᐅᔾᔨᓯᒪᖏᑦᑐᖅ 
ᓂᕆᐅᒋᔭᐅᔪᓂᒃ ᐅᖅᓱᐊᓗᐃᑦ ᐊᑭᑦᑐᕆᐊᕐᓂᐊᕐᓂᖏᓐᓂᒃ 2006 ᐅᒥᐊᕐᔪᐊᖃᕐᓇᒥ. ᖃᐅᔨᒪᔭᐅᓕᓛᖅᑐᑦ 
ᓂᐅᕕᖅᑕᐅᓚᐅᖅᑎᓪᓗᒋᑦ ᐅᖅᓱᐊᓗᓕᕆᔨᒃᑯᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ. ᐊᑭᖏᑦ ᐅᖅᓱᐊᓗᐃᑦ 
ᓈᓴᖅᑕᐅᖃᓯᐅᑎᓛᖅᑐᑦ ᐊᒻᒪᓗ ᑐᓂᔭᐅᓗᑎᒃ URRC-ᑯᓐᓄᑦ ᓯᑎᐱᕆ 2006-ᒥ ᐋᖅᑭᒋᐊᕈᑎᐅᔪᑦ 
ᒫᓐᓇᐅᔪᖅ ᐅᖅᓱᐊᓗᐃᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᖏᓐᓄᑦ. 
 
ᐆᒻᒪᖅᑯᑏᑦ ᓄᓇᕗᒻᒥ ᐱᖓᓱᐊᖅᑎᖅᑐᒍ ᑎᑭᐅᑎᓪᓗᒍ 6-ᖏᕋᖅᑐᒍ ᐊᑭᑐᓂᖅᓴᑦ ᓇᒻᒥᓂᖃᖅᑎᐅᔪᓄᑦ 
ᐊᖏᕐᕋᖃᖅᑎᓄᑦ ᑕᑯᓪᓗᒋᑦ ᐊᓯᖏᓐᓂ ᑲᓇᑕᒥ ᓯᑎᖏᓐᓂ ᖃᓪᓗᓈᓂ. ᐊᑭᑐᓂᖅᓴᐅᔾᔪᑎᖃᖅᑐᑦ 
ᐊᑭᑐᓂᖅᓴᐅᓂᖏᓐᓄᑦ ᐃᓅᓇᓱᐊᕐᓂᖅ ᐅᑭᐅᖅᑕᖅᑐᒥ. ᐃᓪᓗᓕᕆᔨᒃᑯᓐᓂᒃ ᐊᑐᖅᑐᐊᖅᑏᑦ ᓄᓇᕗᒻᒥ 
ᐊᑭᓕᖅᓱᐃᕙᑦᑐᑦ ᐊᔾᔨᓴᐃᓐᓇᕈᔪᖏᓐᓂᒃ ᖃᓪᓗᓈᓂ ᓯᑎᖏᓐᓂ. ᑭᓯᐊᓂᓕ, ᖃᓪᓗᓈᓂ ᐊᑭᓕᖅᓱᐃᕙᑦᑐᑦ 
ᐊᑭᑦᑐᕆᐊᕈᔾᔭᐅᓯᒪᒻᒥᔪᑦ ᑭᖑᓂᑦᓯᐊᑎᓐᓂ ᑕᖅᑭᐅᓯᒪᔪᓂ. 
 
ᓄᕕᐱᕆ 2005-ᒥᓂᑎ, ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᖃᑦᓰᓐᓇᕈᖅᐸᓪᓕᐊᑎᑦᓯᓯᒪᔪᑦ ᐊᑭᓕᑦᓴᖏᑕ 
ᓯᕗᓂᐊᒍᑦ ᖃᑦᓯᐅᒐᔭᕐᓂᖏᓐᓂᒃ ᒪᓕᑦᑕᐅᓪᓗᑎᒃ ᐊᐅᓚᑦᓯᑦᓯᐊᖏᓐᓂᐅᓯᒪᔪᑦ ᓇᓗᓇᐃᖅᑕᐅᓯᒪᓕᖅᑯᑦ 
ᐆᒻᒪᖅᑯᑎᓕᕆᔨᒃᑯᓐᓂ. ᑖᒃᑯᐊ ᑮᓇᐅᔭᖅᑐᖏᓂᖅᓴᐅᒍᑎᐅᔪᑦ, ᐃᓚᒋᓕᐅᑎᓪᓗᒋᑦ $5 ᒥᓕᐊᓐ 2004-05-ᒥ, 
ᓈᒻᒪᙱᓗᐊᖅᓯᒪᔪᑦ ᓱᓕ ᑮᓇᐅᔭᐃᑦ ᐃᓯᖅᐸᓪᓕᐊᒋᐊᓖᑦ ᐊᒥᒐᕐᓂᖏᓐᓄᑦ. 
 
ᐊᔾᔨᖓᓂᒃ ᑐᒃᓯᕋᐅᑎᐅᑉ ᐊᑭᖏᓐᓂᒃ ᐊᓯᔾᔨᖅᓯᒍᒪᓂᕐᒧᑦ ᐊᒻᒪᓗ ᖄᒃᑲᓐᓂᖓᒍᑦ ᐊᑭᓕᖅᓱᕆᐊᓕᓐᓄᑦ 
ᑐᓂᔭᐅᓯᒪᔪᑦ ᒪᓕᒐᓕᐅᖅᑎᓄᑦ, ᐊᒻᒪᓗ ᐊᐅᓪᓚᖅᑎᑕᐅᓯᒪᓕᖅᑐᑎᒃ ᒪᐃᔭᓕᒫᓄᑦ ᓄᓇᕗᒻᒥ. ᐊᔾᔨᖓᓂᒃ 
ᑕᑯᒋᐊᕈᒪᒍᕕᑦ ᐱᒍᓐᓇᖅᑐᑎᑦ ᖃᕆᓴᐅᔭᒃᑯᑦ www.nunavutpower.com, ᐅᕝᕙᓗ ᐅᖄᓚᓗᑎᑦ 867-979-
7534. 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ: 
ᐄᒥ ᕼᐊᐃᓐᔅ 
ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᑦ 
(867) 979-979-7534 

